
 ”بير نحوي نوكته “ 
 اَورين مقدم

 
 

 ـ جي ايلده كئچيريلن آغيرلاما قورولتاييندا، بيلديرش لر ۸۰بؤيـوك موباريمـيز شـهيد شئيخ محمد خياباني اوچون     

» نين«خياباني دان سونرا بير“تركيبي، بعضي دوستلارين    ” شـيخ محمـد خيابانـي آغـيرلاما قورولتايـي         “ اوزره يـازيلان    

ين گلمه مه سي  بو تركيبين غلط اولماسينا »نين«يعني اونلار بئله اينانيرديلار كي    . ينه سبب اولدو  دئمـه س  ” دوشموشـدور 

آدي وئريب، اكثر ” نين تارتيشماسي“ بـو موريـد ده بحث اوزانديغينا گؤره، بير سيرا دوستلار اونا       . سـبب اولموشـدور   

دئيه، ميزاح ” ي يازاق يوخسا يوخ»نين«مه ييريك بو ايندي بيل“يـازيلاردا بـئله نجـي بير حالا راست گلديكلري اوچون            

 .ائديرديلر

 جي صحيفه ده بو موريد ده -۱۹۷آدلي اثريني واراقلاياندا، ” تركي هنر است“حؤرمتلي يازيچي اسماعيل هادي نين   

ين دوز و ياخود بو اساسدا اورادا گلن سؤزلره داياناراق يوخاريداكي تركيب . تقريـباً موكمل بير بحثين آچديغيني گؤردوم      

 :غلط اولماسيني آراشديرماق ايسترديم 

اؤرنك . مضاف اليه+ موصوف، مضاف + صفت : فارسـجا و عـربجه ديللرينده تركيب ايكي حالتدن خاريج دئييل     

توركجه ميزده تركيب لر، ! آنجاق توركجه ده بئله فورم لارلا تركيب لري بؤلمك اولماز. سـيب سـرخ، ديوار مدرسه    : اوچـون   

 :ستر صيفت و موصوف و ياخود موضاف و موضاف اليه اوچ نؤوعه بؤلونَرلر اي

 

 :ـ بيرينجي تركيب نؤوعو ۱

اولوب، بيرينجي طرف ايسه ايسم، ) ايسم(بـو تركيـبده ايكينجـي طرف هميشه آد    . دئمـك معمولـي تركيـب ديـر     

 .صيفت، ساي، ضمير، فعلي صيفت اولا بيلر

 . گون، بو آدام، قيريلمالي ايلگيداش كؤرپو، ياشيل چيمن، بئش: اؤرنك 

 : بو تركيب جومله يه داخيل اولاندا، بيرينجي طرف ثابيت قالار و نحوي علامت لر ايكينجي طرفه آرتيريلار 

 .ياشيل چيمنده قوشلار نغمه قوشورلار

 !بئش گونلوك عؤمور ده نه وار؟

 :ـ ايكينجي تركيب نؤوعو ۲

بو تركيبده، بيرينجي تركيبين ترسه سينه، .  تركيب نؤوعو باره سينده اولاجاق  بحثيمـيز اساساً بو ايكينجي و اوچونجو      

آنجاق بيرينجي طرف . ايكينجي طرف عوموماً صيفت يا ايسم اولار. نحـوي علامـت واردير و ايكينجي طرفه آرتيريلار        

 .ايسم دن سئواي، فعلي صيفت و يا فعلي تركيب اولا بيلر

 .آرپا چؤرگي، سو ايتيائل دردي، باش آغريسي، : اؤرنك 

 

 :ـ اوچونجو تركيب نؤوعو ۳

 .آرتيريلار» ين«اول طرفه هميشه ميلكي ضمير اولان . بو تركيبده نحوي علامت هر ايكي طرفه آرتيريلار

 .الين اَمگي، آدامين ياخشي سي، ائلين اوغولو: اؤرنك 

ين اولوب، او بيريسينده اولماماسي »ين«دئمـك، ايكينجـي و اوچونجو تركيب نؤوعونون ظاهيري تفاووتو، بيريده         

 .آنجاق آنلام باخيميندان ظاهيرده آرالاريندا هئچ فرق گؤرونمه سه ده، اَساسلي تفاووتلاري واردير. دير

. يعني ايكينجي طرف اساس توتولور. ايكينجـي تركيـب نؤوعونده، هدف و آماج ايكينجي طرفي ايضاح ائتمكدير            

نئچه . يعني بيرينجي طرف اساس توتولور.  ، هدف، بيرينجي طرفي ايضاح ائتمكدير    آنجـاق اوچونجو تركيب نؤوعونده    

 : ميثال ايله مسأله ني داها آچاق 

بـورادا تركيـب، ايكينجي نؤوع دور و ايكينجي طرف اساس توتولدوغونا گؤره،   › --باغچـا قاپيسـي، ائـو قاپيسـي     

 ! باشقاسي ائو قاپيسي ديربيري باغچا قاپيسي و.  بيريندن فرقلي ديرلر–قاپيلار بير 

بـورادا تركيـب، اوچونجو نؤوع دور و بيرينجي طرف اساس توتولدوغونا   › --باغچانيـن قاپيسـي، ائويـن قاپيسـي     

باشقا سؤزله بو تركيبده، . گـؤره، قاپيلاريـن هـئچ فرقـي يوخـدور، بلكـه منظور باغچا ايله ائوين فرقيني گؤسترمك دير          

 .جي طرفين آنلاميني هئچ پوزمايير و دييشمه ييربيرينجي طرفين دييشمه سي، ايكين

 : بو تركيب لرين اوللرينه بير ضمير يا صيفت آرتيرساق، يئنه ده اونلارين تفاووت لاريني گؤره جگيك 

 اين درب باغ= بو باغچا قاپيسي 

 درب اين باغ= بو باغچانين قاپيسي 

نظريميزده اولان تركيبي ايكي جور يازا . ه كئچكتـورك ديليـنده اولان تركيـب لرـله تانـيش اولـدوق، اصـل مطلب             

 :بيلريك 

 شيخ محمد خياباني آغيرلاما قورولتايي )١(

 شيخ محمد خياباني نين آغيرلاما قورولتايي )٢(

 جي حالدا، –) ۱. (ايكينجي طرف ساييلير” آغيرلاما قورولتايي“ بيرينجي طرف و ” شـيخ محمـد خياباني    “ بـورادا   

بو تركيب . اونون كيمين قورولتايي اولدوغونو گؤسترير   ” شيخ محمد خياباني  “ توتولور و    نظـرده ” آغـيرلاما قورولتايـي   “

 بيرلريندن -بورادا آغيرلاما قورولتايلاري بير. ستارخان آغيرلاما قورولتايي، باقيرخان آغيرلاما قورولتايي: بـئله ده اولا بيلر    

 .فرقلي ديرلر

بو تركيب بئله ده . اونو ايضاح ائدير” آغيرلاما قورولتايي “لور و   نظرده توتو ” شيخ محمد خياباني  “ ـ جي حالدا،     )٣(

 :اولا  بيلر 

 شيخ محمد خياباني نين آغيرلاما قورولتايي

 شيخ محمد خياباني نين موجسمه سي

 شيخ محمد خياباني نين سؤزلري

 :ايندي بير ضمير بو ايكي تركيبين اوللرينه آرتيراق 

 اين كنگرة بزرگداشت شيخ محمد خياباني= ولتايي بو شيخ محمد خياباني آغيرلاما قور

گويا شيخ محمد (كنگرة بزرگداشت اين شيخ محمد خياباني = بـو شـيخ محمـد خيابانـي نيـن آغيرلاما قورولتايي       

 )ديگري نيز وجود دارد

اوچـون توتـولان قورولتايـي باشـقا شخصـيت لريمـيز اوچون توتولان           ” شـيخ محمـد خيابانـي     “نهايـت بـو كـي       

شيخ “يعني . ايلاردان فرقلـنديرمك و آييرماق اوچون اونو ايكينجي نؤوع تركيب ايله يازماق داها دوز نظره گلير      قورولـت 

 .كيمي” محمد خياباني آغيرلاما قورولتايي

بـو نوكـته نـي ده آرتيرمالـي يام كي، اساساً كيچيك ليكدن ، اوشاقليق چاغلاريندان آناديليميزده تحصيل آلماماغيميزا      

علمي باره سينده معلوماتيميز اولدوقجا آزدير و بو مسأله تورك ديلينده ” نحو“رك ديلي و ادبياتي و اؤزَلليكله      گـؤره، تو  

يـازي يازماق ايسته ين چاغ اؤزونو آيدينجاسينا گؤسترير و ائله بو چتينليك لريميزدن بيريسي ده همين تركيبي نؤوع لرين            

بو آز بيلمگيميز نتيجه سينده، بير اوزون تركيبي، يازيب و باشا . مه مگيميزديرهارادا و نه چئشيد ايشلتمه سيني دوزگون بيل     

 .ي ايشلتمه لي اولوروق»ين«دوشمك اوچون هر كلمه آراسيندا بير 

 !   هر حالدا، ايكينجي و اوچونجو تركيب لري ايشلتمكده بو جوزئي، لاكين اهميتلي نوكته لره اؤنم وئرمه لي ييك


